
Shiva Stotram Vishnukritam

ஶிவஸ்தோத்ரம் விஷ்ணுக்ரு’தம்

(ஸௌரபுராணே 34-அத்⁴யாயாந்தர்க³தம்)

அத⁴ர்மப³ஹுலம் க்ரு’த்வா த்ரிபுரம் முநிபுங்க³வா: ।
மஹாதே³வமநுப்ராப்ய ஶரணம் ஸர்வதே³ஹிநாம் ॥ 51॥
துஷ்டாவ ஸ்தோத்ரவர்யேண ப⁴க³வந்தம் ஸநாதநம் ।
த³ண்ட³வத்மணிபத்யாஹ ஜலே ஸ்தி²த்வா ஸமாஹித:॥ 52॥
நம:ஸர்வாத்மநே துப்⁴யம் ஶங்கராயார்திஹாரிணே ।
ருத்³ராய நீலகண்டா²ய கத்³ருத்³ராய ப்ரசேதஸே ॥ 53॥
க³திஸ்த்வம் ஸர்வதா³ऽஸ்மாகம் நாந்யதே³வாரிமர்த³ந ।
த்வமாதி³ஸ்த்வமநாதி³ஸ்த்வமநந்தஶ்சாக்ஷய: ப்ரபு: ⁴ ॥ 54॥
ப்ரக்ரு’தி: புருஷ:ஸாக்ஷாத்³த்³ரஷ்டா ஹர்தா ஜக³த்³கு³ரு: ।
த்ராதா நேதா ஜக³த்யஸ்மிந்ந்த்³விஜாதீ³ந்த்³விஜவத்ஸல:॥ 55॥
வரதோ³ வாங்மயோ வாச்யோ வாச்யவாசகவர்ஜித: ।
த்⁴யேயோ முக்த்யர்த²மீஶாநோ யோகி³பி⁴ர்யோக³வித்தமை:॥ 56॥
ஹ்ரு’த்புண்ட³ரீகஸுஷிரே யோகி³நாம் ஸம்ஸ்தி²தம் ஸதா³ ।
வத³ந்தி ஸூரய:ஸந்தம் பரப்³ரஹ்மஸ்வரூபிணம் ॥ 57॥
ப⁴வந்தம் தத்த்வமித்யாஹுஸ்தேஜோராஶிம் பராத்பரம் ।
பரமாத்மாநமித்யாஹுரஸ்மிஞ்ஜக³தி யத்³விபோ⁴ ॥ 58॥
த்³ரு’ஷ்டம் ஶ்ருதம் ஸ்தி²தம் ஸர்வ ஜாயமாநம் ஜக³த்³கு³ரோ ।
அணோரல்பதரம் பாஹுமஹதோऽபி மஹத்தரம் ॥ 59॥
ஸர்வத:பாணிபாதா³ந்தம் ஸர்வதோऽக்ஷிஶிரோமுக²ம் ॥
மஹாதே³வமநிர்தே³ஶ்யம் ஸர்வஜ்ஞம் த்வாமநாமயம் ॥ 60॥
விஶ்வரூபம் விரூபாக்ஷம் ஸதா³ஶிவமநுத்தமம் ।

ஶிவஸ்தோத்ரம் விஷ்ணுக்ரு’தம்

கோடிபா⁴ஸ்கரஸங்காஶம் கோடிஶீதாம்ஶுஸந்நிப⁴ம் ॥ 61॥
கோடிகாலாக்³நிஸங்காஶம் ஷட்³விம்ஶாத்மகமீஶ்வரம் ।
ப்ரவர்தகம் ஜக³த்யஸ்மிந்ப்ரக்ரு’தே: ப்ரபிதாமஹம் ॥ 62॥
வத³ந்தி வரத³ம் தே³வம் ஸர்வாவாஸம் ஸ்வயம்பு⁴வம் ।
ஶ்ருதய: ஶ்ருதிஸாரம் த்வாம் ஶ்ருதிஸாரவித³ஶ்ச யே ॥ 63॥
அத்³ரு’ஷ்டமஸ்மாபி⁴ரநேகமூர்தே த்³விதா⁴ க்ரு’தம் யத்³ப⁴வதா நு லோகே ।
ததே³வ தை³த்யாஸுரபூ⁴ஸுராஶ்ச தே³வாஸுரா:ஸ்தா²வரஜங்க³ந்மாஶ்ச ॥ 64॥
பாஹி நாந்யா க³தி: ஶம்போ⁴ விநிஹத்யாஸுராந்க்ஷணாத் ।
மாயயா மோஹிதா:ஸர்வே தை³த்யாஸ்தே பரமேஶ்வர ॥ 65॥
யதா² தரங்கா:³ ஶப²ரீஸமூஹா யுத்⁴யந்தி(?) சாந்யோந்யமபாந்நிதௌ⁴ து
ஜடா³ஶ்ரயாதே³வ ஜடீ³க்ரு’தாஶ்ச ஸுராஸுராஸ்தத்³விஜயே ஹி ஸர்வே ॥ 66॥
இதி ஸௌரபுராணே சதுர்த்ரிம்ஶத்யத்⁴யாயாந்தர்க³தம் விஷ்ணுக்ரு’தம்

ஶிவஸ்தோத்ரம் ஸம்பூர்ணம் ।

